
				এই পাতাটির মুদ্রণ সংশোধন করা প্রয়োজন। 
[ २९२ ]
কেতকীপুষ্পের গর্ভপত্রের ন্যায় বিশদ তদীয় যশঃ অদ্যপি দিগধুগণের কর্ণাভরণস্বরূপ হইয়৷ শোভিত হইতেছে ৷ ৭ ৷
একদা বিশ্বন্তর একজন যাচককে দিব্যরত্নালঙ্কত, বিজয়সাম্রাজ্যপ্রদ এবং কান্তিদ্বারা মনোহর নিজ রথট প্রদান করিয়াছিলেন । ৮ ।
ঐ রথট প্রদত্ত হইলে রাজ্যস্থ সমস্ত লোকই বিস্মিত হইয়াছিল। এবং রাজাও অত্যন্ত চিন্তাক্রান্তহৃদয় হইয়াছিলেন । ৯ ।
অতঃপর হর্ষহীন রাজা উদ্বেগ ও চিন্তায় আক্রান্তচিত্ত হইয়া মহামাত্যগণকে আহবানপূর্বক বলিয়াছিলেন। ১০ ।
কুমার সেই জয়শীল ও শক্রমর্দনকারী রথট দান করিয়াছেন । ঐ রথপ্রভাবেই অামি এই মহারথ সেনাগণকে অর্জন করিয়াছি । ১১ ৷
সেই শৌর্য্যসম্পন্ন রথ ও জয়কুঞ্জনামক কুঞ্জর এই দুইটাতেই অামার লক্ষনী নিশ্চলভাবে সুখে নিমগ্ন হইয়া আছেন। ১২।
মন্ত্রিগণ রাজার এইরূপ বাক্য শ্রবণ করিয়া তাহাকে বলিয়াছিলেন যে হে রাক্তন আপনি বাৎসল্যবশতঃ অসাবধান হইয়াছিলেন ইহা আপনারই দোষ । ১৩ ।
ধৰ্ম্ম কাহার না হর্ষজনক হয়। দান কাহার সম্মত নহে। পরস্তু বৃক্ষকে সমূলে উৎপাটিত করিলে ফলার্থিগণ আর তথায় আসে না। ১৪ ।
সেই ব্রাহ্মণ রথটি পাইয়াই পরদেশে বিক্রয় করিয়াছে। মন্ত্রিগণ এই কথা বলিয়া সকলেই শল্যবিদ্ধের ন্যায় হইয়াছিলেন । ১৫ ।
অতঃপর মদনোৎসবজনক, হৃদয়ানন্দদায়ক এবং পুণ্যের বিপাকস্বরূপ বসস্তকাল উপস্থিত হইলে স্বয়ংগ্রহোপজীবী মধুকরগণকত্ত্বক প্রার্থিত ও বসন্তের যশঃস্বরূপ পুষ্পবনদ্বারা জগৎ শুভ্রতা প্রাপ্ত হইয়াছিল । ১৬-১৭ ৷
বসন্তকাল সন্নদ্ধ হইলে লোকোপকারে উদ্যত অশোকবৃক্ষ ভয়ে বিধূত হইয়৷ কলিকাদ্বারা জগৎ অলঙ্কত করিয়াছিল। ১৮।

